
B Questa preschentaziun cumpiglia
las biografias da persunas ch’én s’ent-
usiasmadas per las novas ideas a la
sava dal 19avel tschientaner u ch’én
almain s’'arranschadas cun quellas:
Spescha é s’exprimi avertamain per
I'illuminissem e la Revoluziun franzo-
sa (senza pero sa schliar da las influ-
enzas baroccas), Planta e Salis han
fatg carriera politica e militara dal
temp da la Republica helvetica e Spre-
cher marchescha la via moderada e
concilianta vers il chantun Grischun
dal 1803.

Placi [Placidus] a Spescha

~ 8 da december 1752 (Julius Baptist) a
Trun, T 14 d’avust 1833 a Trun, catolic,
daTrun. Figl da Peter Laurenz, pur, e dad
Anna-Maria nata Genelin. Scolas ele-
mentaras a Cuira, en il Vnuost ed a la
scola claustrala da Mustér. Entrada en
I’abazia benedictina da Mustér il 1774,
studi da filosofia e teologia en la claustra
da Nossadunnaun, ordinaziun sacerdo-
tala 1782. Spescha ¢ std ina persunalitad
obligada a la spiritualitad umanistic-bar-
occa ed influenzada da lilluminissem.
Sin lospizi da S. Gagl al Pass dal Luc-
magn ¢ Spescha sa deditga a sias perscru-
taziuns. El ha descrit il mund alpin (sur-
tut la Surselva e la regiun dal Gottard),
ha rimna plantas e minerals (collecziun
da cristals), elavurad numerusas chartas,
scrittiras e skizzas ed ¢ std en correspun-
denza cun il perscrutader da las Alps Ja-
kob Samuel Wyttenbach. Sco alpinist e
perscrutader da la natira én reussidas ad
el pliras primascensiuns (Scopi 1782, Ba-
dus 1785, Pez Valragn 1789, Pez Tgiet-
schen 1793). Spescha ¢ s'engascha per
ovras socialas (chasa da paupers a Trun
e.a.) ed ha promovi 'industria da minie-
ras en la regiun sco era il turissem (Val
Tenigia). El ha studegia dapi sia giuven-
te-tgna la lingua rumantscha ed ha svi-
luppa l'idea da la «naziun rumantscha»
cun ina lingua da scrittira communabla.
Lonn da guerra 1799 ha Spescha simpa-
tis cun ils Franzos ed ha intermedia pli-
ras giadas tranter la partida franzosa e
'abazia da Mustér che simpatisava cun
’Austria. Tras contribuziuns a la guerra,
confiscaziuns e 'incendi dala claustra ha
el pers si’entira biblioteca (ca. 300 cu-
deschs), blers da ses manuscrits e sias
skizzas da chartas sco era sia collecziun
da plantas e minerals. Il zercladur 1799
¢ el vegni fatg ostagi e deporta a Punti-
na. Suenter ses return il 1801, ha el cu-
menza ina vita instabla en differentas
chaplanias da la Surselva. El & vegni adi-
na puspe en conflict cun ses superiurs,
cun il convent e cun las autoritads com-
munalas. Sper si’activitad da perscruta-
der ha el cuntinud a tgirar il contact cun
picturs da la cuntrada, viandants e per-
scrutaders da la natira, tranter quels Jo-
hann Gottfried Ebel. A partir dal 1811
signava el sia correspundenza cun ils
scienziads cun «a Spescha». Spescha vegn
considera sco l'illuminist il pli impur-
tant da la claustra da Mustér e da la
congregaziun benedictina svizra. Onura
cun il Curtin d’onur da la Lia Grischa a
Trun e cun ina tavla commemorativa a la
Punt Russein tranter Sumvitg e Mustér.

Urban Affentranger

Gaudenz von Planta (Samedan)
= 30 da november 1757 a Samedan, T 8
da november 1834 a Samedan, refurma,
da Samedan. Figl da Bartholome, land-
amma civil, e dad Ursina nata von Plan-
ta-Samedan. co 1785 Anna Chatrina na-
ta von Perini, da S-chanf. Seminari a
Lantsch Sut a partir dal 1769 (commili-
ton da Frédéric-César de La Harpe e da
Hans von Reinhard), studi da giurispru-
denza a Vienna a partir dal 1774. Suen-
ter ses return en Engiadina ha lavura
Planta sco advocat ed ha occupa em-
prims uffizis: commember dala giuntada
la dretgira auta il 1779, landamma civil il
1784 e landamma il 1786. 111789 ¢ el sa

Persunas ch’han marca la vieuta enturn il 1800

Gaudenz von Planta.

rendi per dus onns sco vicari en Vuclina.
D’accusaziuns causa ina sentenzia per-
sumtivamain malgista ha el profic il
1791 per crititgar la situaziun en 'admi-
nistraziun e giustia. Qua tras ha el con-
ferma intginas da las 15 protestas vucli-
naisas inoltradas il 1787. Limpediment
principal per refurmas en il Grischun e
per in accumodament paschaivel cun las
Terras subditas ¢ sta per el la maioritad da
las famiglias Salis fermamain diramadas.
St’avischinaziun a la partida dals patriots,
timunada da Johann Baptista von Tschar-
ner, ¢ vegnida determinada tant da sias
persvasiuns illuministicas e revoluziuna-
ras sco da 'odi envers ils Salis pussants.
Cuntrari a Tscharner, ch’¢ S'engascha per
il princip legalistic, ha Planta sustegni la
midada revoluziunara. El ha era fatg part
da la dretgira nunpartischanta dal 1794
ch’ha sentenzia oravant tut commembers
dala partida dals aristocrats enturn ils Sa-
lis. 11 1797, cura che la Vuclina ha decle-
ra'adesiun ala Republica cisalpina, ha el
participa a la delegaziun grischuna ch’ha
dumanda Napoleun — cun success —d’in-
termediar en chaussa. La proposta da Na-
poleun da recepir las Terras subditas sco
quarta Lia ¢ vegnida refusada dal Gri-
schun (medemamain las autras propos-
tas). Entant ch’intgins patriots han pren-
di en consideraziun in barat da la Vucli-
na cun il Vorarlberg, ha Planta cuntinua
as’engaschar per la recepziun dals subdits
sco confederads cun ils medems dretgs.
Sco Engiadinais temeva el la nova situa-
ziun da cunfin da sia val vers sid (senza las

Terras subditas), sco Rumantsch la pre-
dominanza anc pli gronda dal tudestg
(cun il Vorarlberg). Ultra da quai aveva el
quita per ses possess funsil en Vuclina. El
era plitost sceptic envers la tendenza dals
patriots da suandar la Frantscha ed envers
l'inclinaziun dal Grischun d’aderir a la
Svizra. Suenter l'occupaziun dal Gri-
schun tras larmada franzosa il mars
1799, ¢ Planta daventa prefect districtu-
al en 'Engiadin’Ota, pauc pli tard com-
member da la Regenza provisorica (fran-
zosa). Suenter la reoccupaziun dal Gri-
schun tras ils Austriacs il matg dal medem
onn, ¢ Planta fugi dal Grischun ed ¢ da-
ventd, sin intimaziun da La Harpe, pre-
fect dal chantun da Berna. A partir dal fa-
nadur 1800 ha el occupa per in mez onn
'uffizi dal president dal Cussegl da pre-
fectura provisoric dal Grischun ed ha res-
tructura il chantun Rezia tenor il model
centralistic da la Republica helvetica. A
partir da I'avust 1802 ha Planta presidia
la Chombra administrativa dal chantun
Rezia e I'atun ha el supera, grazia a I'in-
tervenziun da las truppas franzosas,
in'emprova da putsch. La mediaziun dal
1803 pareva, tenor Planta, da dar puspe
memia blera influenza a las forzas veglias
(restaurativas). Perquai ¢ el sa retratg en
I'Engiadina. Dal 1812-32 ¢ el st cun
paucas interrupziuns commember dal
Cussegl grond, en ils onns 1815, 1819,
1823, 1827 e 1830 commember da la
Regenza. Mess a la Dieta confederala
1813, 1816, 1821, 1823—-24. El ha colla-
vura a la Constituziun chantunala dal
1814, & s’engasch per la construcziun da
las vias dal Giiglia e dal Maldgia ed ha ela-
vurd il 1825 in sboz per in cudesch penal.
Planta & sta durant in mez tschientaner in
dals impurtants umens da stadi tant en la
Republica sco era en il chantun Rezia ed
en il chantun Grischun. Sco aderent ab-
solut da la Revoluziun franzosa ¢ el sta in
dals pli radicals tranter ils patriots. El ¢ sta
Pemprim a render attent als connexs
tranter il nepotissem ed il domini arbitrar
en las Trais Lias ed en las Terras subditas.
Sco Engiadinais ha Planta preferi ditg la
Vuclina (vischina) a la Svizra. Sia forza da
cuntanscher finamiras per part senza
prender resguard e sia cumparsa e parita
han procura a Planta, per lung temp 'um
il pli popular dal Grischun, il surnum
«urs». Jiirg Simonett
Johann Gaudenz von Salis (Seewis)
* 20 da december 1762 a Malans, T 29
da schaner 1834 a Malans, refurma, da

Sievgia, Malans e Cuira, burgais da la
Republica helvetica a partir dal decem-
ber 1798. Figl da Johann Ulrich. Frar da
Johann Ulrich. Quina da Daniel, Carl
Ulysses e Vincenz. Cont franzos. oo
1793 Ursina von Pestalozzi, figlia da Jo-
hann Jakob, uffizier en servetschs esters.
Educaziun tras magisters privats, furma-
ziun a [l'Institut Bugnon a Losanna
1778-79. Bandierel en il regiment fran-
zos da la guardia svizra 1779, emprim
sutlitinent (1786), chapitani en il regi-
ment svizzer da Salis-Samedan 1786—
92, adjutant en il stab general da 'arma-
da franzosa dal sid 1792-93, alura re-
turn en il Grischun. Aderent dals patri-
ots 1793-98. 1l 1794 ha Salis elavura
plans per promover la scola e skizza ina
constituziun da guerra per il Grischun.
Commember da 'uschenumna Zuzug
(regenza amplifitgada) 1796-97. 1l
1798 ha la dretgira nauscha sentenzia
Salis ad ina multa; 'october dal medem
onn ¢ el fugi en la Republica helvetica.
Inspectur general da la milissa dal chan-
tun da Turitg 1798-99, adjutant general
e schef dal stab general helvetic 1799 e
puspe inspectur da milissa dal chantun
daTuritg 1799-1801. Commember dal
cussegl legislativ e da la Dieta helvetica
1801 e commember dal Tribunal helve-
tic suprem 1802-03. Commember or-
dinari da la Dretgira d’appellaziun su-
prema dal Grischun 1803-09 e 1821-
24, deputa da la dretgira da Maiavilla
1805-09 e da la dretgira da Sievgia
1812-14 en il Cussegl grond. Com-
member da la cumissiun dal Cussegl
grond 1806-07, 1813-16 ¢ 1819-20,
statalter guvernativ 1807-08 ¢ 1814—
15, chau da la Lia da las Diesch Dretgi-

ras e sco tal cusseglier guvernativ 1808—

Jakob Ulrich Sprecher (von Bernegg)
* 5 da fanadur 1765 a Luzein, T 9 da
fanadur 1841 a Cuira, refurma, da
Gianin. Figl da Jann. oo Ursula Adel-
heid nata Sprecher, figlia da terza letg
dad Anton Hercules. En la vegliade-
tgna da set onns ¢ sa rendi Sprecher en
Germania, nua ch’el ha frequenta ils
instituts dals herrnhuterans a Neu-
wied, Niesky e Barby e lura studegia
giurisprudenza a Wittenberg e Jena. Il
1790 ¢ el turna a Gianin ed ¢ vegni ele-
gl sco mess a la Dieta da la Trais Lias.
Tranter il 1797 ed il 1799 ¢ Sprecher
sta il davos landfoct en ufhizi dal Si-
gnuradi. En ils onns 1791-1839 ¢ el
sta fitg activ sin il champ politic e giu-
ridic en il Grischun, tranter auter sco
president da la vischnanca da Gianin,
landamma da Maiavilla (1803), com-
member da la Dretgira d’appellaziun
chantunala  superiura  (president
1824-27), da la dretgira criminala
chantunala (president 1823-27) e dal
Cussegl grond (otg giadas president) e
sco chau da la Lia da las Diesch Dret-
giras tranter il 1805 ed il 1839 11 onns
commember dala Regenza. Dal 1806~
37 & Sprecher std 13 giadas mess dal
Grischun a la Dieta confederala ed il
1814 commember da la cumissiun per
la nova Constituziun chantunala gri-
schuna. Suenter il 1794 ¢ el sta, sco
mediatur tranter Johann Baptista
Tscharner e Gaudenz Planta, in im-
purtant aderent dals patriots. Editur
ed a partir dal 1797 redactur dal «Hel-
vetischer Volksfreund», confundatur
da la Societad da minieras Silberberg-
Monstein (1805), emprim president
dala Societad grischuna per la perscru-
taziun da la natira (1825-38). Spre-

Johann Gaudenz von Salis (a sanestra) e Jakob Ulrich Sprecher.

09 e 1818-19 (mintgamai settember—
avust), commember da la cumissiun da
constituziun 1814. Commember da la
cumissiun militara 1805-34 (president
1814—34). Colonel chantunal 1814-34,
colonel federal 1818-34; commember
da la surveglianza militara federala 1822
e sco tal meritaivel en ils affars militars
chantunals e naziunals. Commember dal
Cussegl pitschen da la citad da Cuira
1820—30 ed en ils onns 1822—30 en al-
ternanza curatur da la citad en ed ord uf-
fizi. Recepi en la loscha dals framassuns
Bienfaisance a Paris 1786, confundatur
da la loscha dals framassuns Libertas et
Concordia a Cuira 1817. 11 1789 ¢ Salis
entra en la Societad helvetica, il 1811 ¢
el daventd commember d’onur da la So-
cietad da musica svizra. Liricher influen-
za dal Gottinger Hainbund, numnada-
main da Friedrich Gottlieb Klopstock,
Ludwig Christoph Heinrich Holty e
Friedrich von Matthisson. A partir dal
1783 ha Salis publitga poesias en alma-
nacs ed en revistas litteraras tudestgas e
svizras. Sias ovras poeticas sugestivas da-
vart temas da la natira, 'encreschadetgna
u la patria eén per part vegnidas messas en
musica, tranter auter da Franz Schubert.
Salis ha mantegni ses stil da Gottingen
sur la romantica ora fin en 'epoca da bie-
dermeier. Andreas Fankhauser

cher ¢ sa participa a diversas missiuns
chantunalas e federalas a I'exteriur:
mess grischun a Rastatt (Baden-Wiirt-
temberg) 1797, alura fin il 1800 a Pa-
ris, nua ch’el ha propaga la restituziun
da las Terras subditas, tracta davart
I'adesiun dal Grischun a la Republica
helvetica e s'engascha per la liberaziun
dals ostagis grischuns a Salins (Fran-
che-Comté). 111802 ¢ el sta per in curt
temp senatur helvetic e minister da la
giustia. I1 1802-03 ha il Grischun de-
lega el, ensemen cun Florian von Plan-
ta, ala Consulta a Paris. Plenipotenzia-
ri federal a Pappaschentament da las
revoltas a Neuchatel 1831. Sprecher
valeva sco patriot modera ed ¢ std in
dals pli impurtants politichers dal
temp da transiziun. Martin Bund

